
Оригиналот на целосната пријава (со сите потписи, печат на општината и придружни документи) мора да се испрати или испорача на следната адреса:
Единица за координација на форумите
„Вељко Влаховиќ бр. 22а - 1/2
1000 Скопје

најдоцна до
03 февруари 2012

Пријавите со поштенски жиг од крајниот датум ќе бидат прифатени. По 03 февруари 2012 година нема да се прифаќаат пријави или придружни документи.




Програма „Форуми во заедницата“

Упатство за пријавување за општините за Проектен Форум 



1. ВОВЕД

Воспоставената правна рамка во Република Македонија овозможува учество на граѓаните во процесот на одлучување на локално ниво. Сепак, бројот на такви иницијативи и натаму е доста ограничен. Со цел да се зајакнат овие процеси како и да им се овозможи на граѓаните поактивно да влијаат врз оформувањето на локалните политики и одлучувањето на локално ниво преку своите идеи, предлози и сугестии, Швајцарската агенција за развој и соработка (SDC) во 2006 година ја започна Програмата „Форуми во заедницата“. Во 2006/2007, Програмата се спроведуваше во општините Ѓорче Петров, Прилеп и Кичево, во соработка со Заедницата на единиците на локалната самоуправа (ЗЕЛС) и локалните самоуправи на овие три општини. Програмата беше спроведувана од страна на Фондацијата Институт отворено општество – Македонија (ФИООМ) и Центарот за институционален развој – ЦИРа. 

Во периодот 2008-2010 година програмата се спроведе во 22 општини со поддршка на 5 имплементирачки организации – ФИООМ, ЦИРа, МЦМС, АДИ и АЛКА.
Во 2011 година програмата започна да се спроведува во уште 18 општини од кои 13 веќе го спроведоа форумскиот процес со поддршка на горенаведените спроведувачки организации и сопствен ангажман.

Форумскиот пристап, како една од иницијативите на SDC во Македонија, се покажа како успешен пристап во поддршката на заедницата да преземе одговорност за процесите на локалната самоуправа. Преку структурирани дискусии, учесниците на Форумите разработуваат проекти во заедницата и даваат препораки на локалните институции. Форумот создава нови партнерства, го зголемува учеството на граѓаните во управувањето и создава практична корист за заедницата. 

Главните карактеристики на форумскиот пристап се следните:
1. Форумите функционираат преку структурирани дискусии кои се отворени за сите граѓани. Истите ги водат надворешни независни модератори и следат фиксен дневен ред.
2. Учесниците во форумите се структурирани во работни маси, според нивните социјални и економски интереси. Локалната администрација е застапена во форумот со еднакви права (глас) како и останатите учесници.
3. Форумите разработуваат проектни идеи и им даваат препораки на локалните институции (општинската администрација, Советот на општината, јавните претпријатија и сл.). 
4. Одлуките за тоа кои проекти ќе се финансираат ги донесува форумот – граѓаните преку своите работни маси. 
5. Форумските проекти се реализираат преку финансиски средства обезбедени од општината и од SDC.


2. ПРАВИЛА И ПРОЦЕДУРИ

Преку форумот во заедницата, општината ќе дефинира 2-3 теми врз основа на проценка на (развојните) области кои најмногу треба да се решат и кои создаваат потешкотии во секојдневниот живот на граѓаните. На првата форумска сесија, граѓаните ќе одлучат која од предложените теми/области е најзначајна за нив, а потоа подлабоко ќе навлезат во неа на следните форумски сесии, утврдувајќи конкретни проблеми и предлагајќи решенија. 

Пријавата мора да се пополни на македонски јазик и на вториот службен јазик кој се користи во општината, доколку има таков. Пријавата содржи информации за следното: 

1. Лица за контакт, назначени од Градоначалникот. Се препорачува тоа да бидат лица кои подоцна ќе бидат вклучени во општинскиот тим и во оперативната група на Форумот. 
2. Општините имаат право да изберат најмногу три теми за Форумот (види го Дел 3 од Пријавата). Општините мора во пријавата да објаснат дека изборот на темите е направен врз основа на партиципативен процес, во кој се вклучени и жените и мажите, како и етничките заедници. Темите на проектниот форумот треба да ги исполнуваат следните критериуми:
· Темите да се од важност за целата заедница, вклучително и сите етнички групи и машки и женски членови на заедницата;
· За секоја од предложените теми да се посочат конкретни проблеми кои можат да се решат на локално ниво;
· Темите да поттикнуваат различни мислења за нивно решавање;
· Темите да се избрани од засегнатите страни преку партиципативен процес (верификуван преку докази).

3. Финансиски информации и учество на општината

Општината е обврзана да даде два вида финансиски придонес кон програмата. Прво, општината ќе учествува во Проектниот фонд, кои средства ќе се трошат локално согласно одлуките донесени на Форумот. Проектниот фонд за секој Форум (секоја општина) се состои од финансиски средства доделени од SDC врз основа на учеството обезбедено од општината, според следната табела:

	Сооднос

	Сооднос опција 1 (MKD)

	Сооднос опција 2 (MKD)
	Сооднос опција 3 (MKD)

	SDC / општина
	1.400.000,00 SDC /
1.400.000,00 општина 
	1.900.000,00 SDC /
1.900.000,00 општина
	2.400.000,00 SDC /
2.400.000,00 општина



Општината мора да избере една опција на сооднос од горенаведените и истата да ја наведе во Пријавата (види Дел 5 од Пријавата).

Второ, избраните општини ќе ги покријат и трошоците поврзани со форумските сесии (трошоци за просторија каде ќе се одржува форумот, освежување, трошоци за Оперативната група, трошоци за односи со јавност, за трошоци за превоз, за превод, итн.). Овие средства не влегуваат во проектниот фонд.

Овие два вида финансиско учество (двата вида придонеси): 
-	учество во процесот – освежување за учесниците, надоместоци за Оперативната група, трошоци за односи со јавност, превод (доколку е потребно), простории за одржување на форумите, превоз и сл. 
-	учество во проектниот фонд – пари за проектите избрани од Форумот
треба да бидат наведени во одлуката на Советот на општината, наведувајќи дека доколку биде избрана Општината ќе додели средства од конкретни буџетски линии (да се наведат и буџетските линии).

Треба да се достави и одлуката на Советот на општината за финансискиот придонес на општината.

4. Согласност од Градоначалникот
Треба да се достави писмо на намери од Градоначалникот во кое ќе бидат наведени причините за аплицирање. Исто така, во писмото ќе бидат наведени имињата на најмалку две лица кои ќе бидат дел од општинскиот тим. 

Формуларот за пријавување може да се најде на вебсајтот на Единицата за координација на форумите (www.forumivozaednicata.com.mk) 

Правилно пополнетите формулари за пријавување со сите придружни документи треба да се достават до Единицата за координација на форумите на долунаведената адреса по пошта или доставувач најдоцна до 03 февруари 2012.

Единица за координација на форумите
ул. „Вељко Влаховиќ“ бр, 22а - 1/2,
1000 Скопје, Република Македонија

За сите дополнителни информации обратете се на Ирена Спирковска, координатор за односи со јавност и програма (тел. + 389 2 3119 106 и 070 317 258).

